
‘E ‘apinga reka ‘oki nāku ‘i te āru
‘i tōku māmā rū‘au
ki te ‘āpi‘ipi‘i ‘īmene pure.
Nōātu ‘oki te ua,
ka ‘aere rāi māua.
Ka ‘aere kāpipiti māua
‘ī raro ake ‘i tōna tāmaru ‘ōu.

‘Inā rā, kāre māua ‘ē ‘apai ana
‘i te tāmaru ‘ō Māmā Roimata 
mē ‘oki māua ki te kāinga ‘i te pō –
nōātu te topa ma‘ata ‘o te ua.

‘E ākā mataku ‘oki tō māua!

‘Ī runga ‘ia Ma‘uke,
‘ē karanga ana mātou ē,
mē ‘akatu‘era‘ia te tāmaru ‘i te pō
kā tupu te pōpōā.
Kā tomo ā‘ea mai te tūpāpaku
ki raro ‘akaruru ei kia kore ‘ē mā‘ū.

‘E riri ana ‘oki te tūpāpaku
mē mā‘ū rātou!

Nō reira, kāre mātou
‘ē ‘apai tāmaru ana ‘i te pō.

Matakite!

I like going to choir practice
with my grandma.
We don’t even mind if it rains.
We just walk together,
under her new umbrella.

But we don’t use Māmā Roimata’s umbrella
when we walk home at night – 
not even if it’s really wet.

We’re too scared!

Here on Ma‘uke,
we say that at night
an open umbrella brings bad luck.
A ghost might sneak in under it
to keep dry.

Ghosts hate getting wet!

So we don’t use our umbrella at night.

Just in case!

